
Education” xalqaro universiteti; 

Hoshimxonov Mo‘min – falsafa fanlari doktori, 

dotsent, Jizzax pedagogika instituti; 

doktori, professor, O‘zbekiston davlat jahon tillari 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Kirish. 1950-yilda Sovet hukumati Oʻzbekistonda siyosiy va iqtisodiy maqsadlarni 

belgilab olgan holda, amaliy hayotga sugʻorish tizimini rivojlantirish va melioratsiya 

inshootlarini qurish boʻyicha siyosatni joriy etishni boshladi. Shu sababli, respublikada 

sugʻoriladigan yerlardan samarali foydalanish maqsadida qishloq xoʻjaligini 

mexanizatsiyalashtirish imkoniyatlari kengaytirildi, sugʻoriladigan maydonlar hajmi oshirildi, 

sugʻorish maydonlarini tekislash choralarini amalga oshirishga alohida eʼtibor qaratildi, 

shuningdek, sugʻorish-melioratsiya sanoatini rivojlantirishga oid bir qator qarorlar qabul 

qilindi. 

Tadqiqot usullari. Mazkur maqolani yozish jarayonida qiyosiy tahlil, muammo-

xronologik, obyektivlik, tuzilmaviy-tizimli tahlil hamda ogʻzaki tarix kabi usullardan 

foydalanildi. 

Natijalar va muhokamalar. Xususan, 1952-yil 13-martda SSSR Vazirlar Kengashining 

“Sugʻorish kanallarini qayta qurish va yangi sugʻorish tizimiga oʻtish toʻgʻrisida”gi qarori qabul 

qilindi [1]. Mazkur qarorga muvofiq, respublikada 1,5 million gektar maydonda 570 million m³ 

hajmda tuproq ishlari amalga oshirildi hamda Respublika Suv xoʻjaligi vazirligi tarkibida 24 ta 

mashina-ekskavator stansiyasi (MES) tashkil etildi [2, 106-bet]. 

https://doi.org/10.47390/SPR1342V5I6Y2025N08


SCIENCEPROBLEMS.UZ-Ijtimoiy-gumanitar fanlarning dolzarb muammolari № 6 (5) – 2025  

 

48 

Shu bilan bir vaqtda, 1954-yil fevral oyida SSSR Vazirlar Kengashi va KPSS Markaziy 

Qoʻmitasining navbatdagi qarori bilan sugʻoriladigan yer maydonlarini kengaytirish masalasi 

koʻrib chiqildi. Mazkur hujjatga koʻra, respublikadagi 600 ming gektar sugʻoriladigan yer 

maydonining 300 ming gektariga paxta ekinlari joylashtirildi [3, 94-bet]. 

Aynan shu davrdan boshlab, respublikadagi sugʻorish va melioratsiya ishlari toʻliq 

ravishda paxta yakkahokimligiga boʻysundirildi. Biroq, amalga oshirilgan sugʻorish ishlari oʻz 

navbatida yangi yerlarni oʻzlashtirish va paxta hosildorligini oshirish imkonini yaratdi. 

1955-yildan boshlab Sovet Ittifoqida “Tabiatni inson irodasiga boʻysundirish” degan 

mafkuraviy shior ostida keng koʻlamli agrar va texnogen islohotlar amalga oshirila boshlandi. 

Bu siyosatning asosi “Sugʻorish manbalaridan xohlagancha suv olish mumkin, ularning zaxirasi 

cheksiz” degan notoʻgʻri gʻoyaga tayanardi. Ushbu yondashuv, oʻz navbatida, Markaziy Osiyo, 

xususan Oʻzbekiston hududida keng miqyosda suv resurslaridan haddan tashqari 

foydalanishga olib keldi. 

Sovet rahbariyatining asosiy maqsadi Oʻzbekistonni SSSRning “paxtakor bazasiga” 

aylantirish edi. Shu sababli suv resurslaridan oqilona foydalanish emas, balki maksimal hosil 

olish siyosati ustuvorlik kasb etdi. Ayniqsa, paxta yetishtirish rejasi har yili ortib bordi va bu 

holat mahalliy ekologik va ijtimoiy sharoitlarni hisobga olmagan holda amalga oshirildi. 

Masalan, 1956-yilda Oʻzbekistonda 2 million 900 ming tonna paxta xomashyosi yetishtirildi, bu 

1955-yilga nisbatan 400 ming tonnaga koʻp boʻlib, paxtachilik sohasi uchun rekord darajadagi 

koʻrsatkich edi [4, b.204]. 

Bu yuksak koʻrsatkichlarga erishish uchun sugʻorish infratuzilmasini kengaytirish zarur 

edi. 1954–1960-yillar oraligʻida sugʻoriladigan yer maydoni 2 million 200 ming gektardan 2 

million 474 ming gektargacha oshdi, yaʼni 274 ming gektar yangi yerlar sugʻorishga jalb qilindi 

[5]. Ushbu oʻsish paxtachilik uchun yangi imkoniyatlar yaratgan boʻlsa-da, uning ekologik va 

ijtimoiy jihatlari eʼtibordan chetda qoldi. 

1959–1965-yillarda Sovet Ittifoqining yetti yillik rivojlanish rejasi doirasida 

Oʻzbekistonda keng koʻlamli sugʻorish va melioratsiya ishlari amalga oshirildi. Ayniqsa, 

Fargʻona vodiysi, Zarafshon vodiysi, Xorazm viloyati va Qoraqalpogʻiston hududlarida yangi 

ariqlar, kanal tarmoqlari va drenaj tizimlari qurildi. 700 ming gektar yerning meliorativ holati 

yaxshilandi, shuningdek, 500 ming gektar yangi sugʻoriladigan maydonlar barpo qilindi. 

Biroq bu infratuzilmaviy yutuqlar bilan birga ogʻir ekologik muammolar ham yuzaga 

keldi. Eng avvalo, Amudaryo va Sirdaryo suvlarining paxta maydonlariga haddan ortiq 

yoʻnaltirilishi natijasida Orol dengizi sathi tez surʼatlarda kamayib bordi. Dengizning qurishi 

atrof-muhitga salbiy taʼsir koʻrsatdi — tuproq shoʻrlanishi, yerlarning yaroqsiz holga kelishi va 

sogʻliqni saqlash sohasidagi muammolar kuchaydi [6, b.214]. 

Sovet hukumati bu muammolarni anglagan holda, 1966-yil may oyida KPSS Markaziy 

Qoʻmitasi tomonidan “Yerlarni keng miqyosda oʻzlashtirish” toʻgʻrisida qaror qabul qilindi. 

Ushbu qarorga muvofiq, yerlarning meliorativ holatini yaxshilashga qaratilgan maxsus dastur 

ishlab chiqildi va bu dastur Oʻzbekistonning qishloq xoʻjaligida joriy etildi [7, b.230]. 

Melioratsiya tadbirlari orqali ilgari foydalanilmagan shoʻr yoki chala yaroqli yerlar oʻzlashtirildi 

va ishlab chiqarish aylanishiga kiritildi. 

Ammo bu siyosat ham qisqa muddatli iqtisodiy natijalarni koʻzlagan boʻlib, uzoq 

muddatda ekologik muvozanatning buzilishiga olib keldi. Orol fojiasi, tuproqning shoʻrlanishi, 

suv zaxiralarining kamayishi, biologik xilma-xillikning yoʻqolishi kabi muammolar keyinchalik 

xalqaro miqyosdagi ekologik inqiroz sifatida baholandi. 

1981–1985-yillarni qamrab olgan oʻn birinchi besh yillik reja (xalq xoʻjaligi rivojining 

rejalashtirilgan bosqichi) doirasida Oʻzbekiston Respublikasida sugʻorish va melioratsiya 

sohalarida keng koʻlamli tadbirlar amalga oshirildi. Bu davrda 238,6 ming gektar yangi 

sugʻoriladigan yerlar oʻzlashtirildi, 461 ming gektar yerlarning meliorativ holati yaxshilandi, 

300 ming gektar maydonda yer sathlari tekislandi. Shuningdek, suv resurslarini tartibga solish 

va suv taʼminotini barqarorlashtirish maqsadida, umumiy sigʻimi 1900 million m³ boʻlgan 

toʻrtta yangi suv ombori, jumladan Andijon suv ombori foydalanishga topshirildi [8]. 

Shu bilan birga, Tuyamuyin gidrotexnika inshooti tizimida, shuningdek, Hisorak, Zomin, 

Oqdaryo, Qorovultepa va Oqtepa suv omborlarida qurilish ishlari yakunlandi. Bu 

infratuzilmaviy loyihalar respublikaning qishloq xoʻjaligida, xususan paxtachilikda suv bilan 

taʼminlash samaradorligini oshirdi. Statistik maʼlumotlarga koʻra, oʻsha davrda sugʻoriladigan 

yerlarning 75 foizi aynan paxta maydonlari sifatida ajratilgan edi [8]. 

Oʻzbekistonda qishloq xoʻjaligida paxtachilikning haddan tashqari ustuvorlik kasb etishi 

natijasida (yaʼni “paxta monopoliyasi”) uzoq yillar shakllangan sugʻorish anʼanalari va ekin 

almashinuvi tizimlari izdan chiqdi. Bu holat nafaqat ekologik muvozanatga, balki yer 

unumdorligiga ham salbiy taʼsir koʻrsatdi. Respublika boʻyicha suv xoʻjaligi tizimining texnik 

holatini yaxshilash maqsadida SSSR markazidan turli koʻrsatmalar va farmoyishlar yuborildi. 

Xususan, Oʻzbekiston SSR Suv xoʻjaligi vazirligining “To‘dako‘l suv omborida 

vaqtinchalik toʻgʻon tizimini qurish toʻgʻrisida”gi buyrugʻida suv omboridan 100 million m³ 

hajmda suvni chiqarish inshootini qurish topshirigʻi suv xoʻjaligi rahbarlariga yuklatilgan  

edi [9]. 

Qashqadaryo viloyatining irrigatsiya tizimini yaxshilash maqsadida ham muhim 

loyihalar amalga oshirildi. 1957-yilda Yakkabogʻdaryoda Qamashi suv omborining qurilishi, 

1963-yilda esa Chimqoʻrgʻon suv omborining qurilishi yakunlandi. Bu inshootlar viloyatdagi 

sugʻoriladigan yerlarga suv yetkazib berish hajmini sezilarli darajada oshirdi. Masalan, 

Chimqoʻrgʻon suv ombori foydalanishga topshirilganidan oldin, yaʼni 1962-yilda viloyatda 

paxta hosili 139 ming tonnani tashkil etgan boʻlsa, 1966-yilga kelib bu koʻrsatkich 218 ming 

tonnaga yetdi, yaʼni 57 foizga oʻsdi [10, 99-bet]. 

Yuqorida taʼkidlab oʻtilganidek, Oʻzbekiston hududida suv omborlari qurilishi bilan 

bogʻliq asosiy maqsad suv resurslarini tejash va ularni paxtachilik manfaatlari yoʻlida samarali 

foydalanishdan iborat edi. Shu sababli, Sovet Ittifoqi rahbar organlari tomonidan respublika 

hududida suv omborlarini qurish boʻyicha olib borilgan siyosat yildan-yilga kengaytirib borildi. 

Xususan, 1981–1990-yillar davomida sugʻorish infratuzilmasining rivojlanishi hisobiga 

respublikadagi suv omborlari soni 23 taga yetkazildi, 15 ta omborda qurilish ishlari davom 

ettirildi va yana 6 tasi loyiha bosqichida edi [11]. 

Sovet davrida qishloq xoʻjaligi ehtiyojlari uchun xizmat qiluvchi yotuvchi (gorizontal) va 

tik (vertikal) drenaj tarmoqlari, kanallar hamda nasos stansiyalari Oʻzbekiston sugʻorish 

tizimining tarkibiy qismlariga aylantirildi. Bu inshootlardan foydalanish paxtachilik 

tarmogʻining jadal rivojlanishiga xizmat qildi. Shu boisdan ham kanallar va nasos 

stansiyalarining texnik holatini yaxshilash boʻyicha aniq chora-tadbirlar koʻrildi. 

Xususan, 1952-yil 12-iyulda SSSR Paxtachilik vazirligining “Buyuk Fargʻona kanalining 

texnik holatini yaxshilash choralariga oid” buyrugʻiga muvofiq, ushbu kanalning texnik 

ekspluatatsiya darajasi sezilarli darajada yaxshilandi [12]. Bu holat, oʻz navbatida, Fargʻona 

vodiysida paxtachilik ishlab chiqarishining intensivlashuviga olib keldi. 

Shuningdek, 1970-yil 17-fevralda Oʻzbekiston Kommunistik partiyasi Markaziy 

Qoʻmitasi hamda Oʻzbekiston SSR Ministrlar Kengashining “Amu-Buxoro kanalining 

qurilishining ikkinchi bosqichini amalga oshirish toʻgʻrisida”gi qarori qabul qilindi [13]. Bu 

qaror respublikada yirik sugʻorish infratuzilmasini yanada kengaytirish va paxta yetishtirish 

salohiyatini oshirishni maqsad qilgan edi. 

XX asrning 1970–1980-yillaridan boshlab qishloq xoʻjaligida asosan ekstensiv 

rivojlanish modeliga tayanilgan boʻlib, yangi yerlar oʻzlashtirish va irrigatsiya maydonlarini 

kengaytirish bosh strategiyaga aylantirildi. Natijada, 1950-yilda 2 million 276 ming gektarni 

tashkil etgan sugʻoriladigan yerlar maydoni 1986-yilga kelib 4 million 20 ming gektarga 

yetkazildi. 

Shunga qaramay, 1986-yilga kelib, sugʻoriladigan yerlarning uchdan bir qismi shoʻr 

bosish oqibatida meliorativ holatining yomonlashuviga duch keldi. Ayniqsa, shoʻrlanish 

darajasining ortishi va yer osti suvlari sathining koʻtarilishi oqibatida hosildorlik pasaydi. Shu 

davrda, 1970–1980-yillarda deyarli 5 ming gektar sugʻoriladigan yerlar meliorativ jihatdan 

yaroqsiz holga kelib, qishloq xoʻjaligi aylanasidan chiqarib yuborildi [14, b.554]. 

Umumiy qilib aytganda, Sovet Ittifoqi davrida Oʻzbekistonda suv resurslarini boshqarish 

va paxtachilikni rivojlantirishga qaratilgan sugʻorish va melioratsiya siyosati qisqa muddatli 

iqtisodiy natijalarni taʼminlagan boʻlsa-da, uzoq muddatli ekologik muvozanatni buzish, 

yerlarning shoʻrlanishi va Orol muammosi kabi jiddiy ekologik inqirozlarni yuzaga keltirdi. Shu 

tariqa, suv infratuzilmasining rivojlanishi bilan birga, atrof-muhitga salbiy taʼsir kuchayib 

bordi. 

1960-yildan 1980-yilgacha respublikada paxta ekilgan maydonlar hajmi 30% ga oshdi 

va 1980-yilda ular 2 million gektarga yetdi. Bu esa qishloq xoʻjaligi sohasida paxta monopoliya 

ustuvorligini taʼminladi. Markaz tomonidan maʼmuriy-majburlash usuliga asoslangan siyosat 

ostida “oq oltin” deb atalgan paxta xomashyosini yigʻish jarayoni barcha imkoniyatlar bilan 

kuchaytirildi [15, 6-bet]. 

Sovet hukumatining agrar siyosati taʼsirida suv tabiiy koʻtarilmaydigan hududlarda 

paxta maydonlari tashkil etildi va ularni sugʻorish uchun nasos stansiyalari qurildi.  

1955–1959-yillarda Fargʻona vodiysida 9 ta nasos stansiyasi ishga tushirilib, 10 ming gektar 

yer sugʻorildi [16, 75-bet]. Respublika boʻyicha kollektor-drenaj tarmoqlarining umumiy 

uzunligi 37 kilometrga yetdi. Suv yoʻqotilishini kamaytirish maqsadida 1959–1965-yillarda suv 

yetishmasligi boʻlgan hududlarda 545 kilometr kanal betonlandi [17]. 

1965-yilda Oʻzbekiston SSR sugʻorish tizimida 2090 dona nasos ishlatilgan [18]. Har yili 

Amudaryo kollektor-drenajidan 3 milliard kub metr suv oqizilib, suvning mineralizatsiyasi  

1-4 grammgacha yetgan. 1970–1985-yillarda Amudaryo suvining shoʻrlanish darajasi ikki 

barobarga oshdi. Chunki Qashqadaryo, Buxoro, Surxondaryo hududlaridan Amudaryoga har 

soniyada 40-60 kub metr, tarkibida 18 gramm shoʻrlangan suv oqizilgan. Sirdaryo suvining 

mineralizatsiyasi esa 1,29 gramm shoʻrlikni tashkil qilgan [19]. Bu esa keyinchalik baliqchilik 

sohasining rivojlanishiga salbiy taʼsir koʻrsatdi [20, 311-bet]. 

Xulosa. Manba va adabiyotlarning umumiy tahlili shuni koʻrsatadiki, birinchidan,  

1955–1966-yillar oraligʻida Oʻzbekistonda amalga oshirilgan sugʻorish va melioratsiya siyosati 

qisqa muddatda agrar sohada sezilarli yutuqlarga olib kelgan boʻlsa-da, uzoq muddatda 

mamlakatning ekologik xavfsizligiga jiddiy putur yetkazdi. Suv resurslaridan masʼuliyatsiz 

foydalanish, faqat paxta hosiliga yoʻnaltirilgan siyosat, mahalliy sharoitlarni hisobga olmaslik – 

bularning barchasi bugungi kunimizgacha davom etayotgan ekologik va ijtimoiy 

muammolarning ildizidir. Bu davr tajribasi hozirgi kunda barqaror suv siyosatini 

shakllantirish, ekologik muvozanatni saqlash va resurslardan oqilona foydalanish zaruratini 

yana bir bor taʼkidlaydi. 

Ikkinchidan, 1981–1985-yillar oraligʻida Oʻzbekiston sugʻorish va melioratsiya sohasida 

yirik infratuzilmaviy natijalarga erishdi. Biroq, paxta yetishtirishning mutlaq ustuvorligi 

ekologik muammolarni keltirib chiqardi. Bu tajriba yerdan foydalanishda muvozanatli 

yondashuv va ekin almashinuvi tizimining muhimligini yana bir bor isbotladi. 

Uchinchidan, Orol dengizining qurib borishi va uning atrofidagi hududlarda yuzaga 

kelgan ekologik muammolar nafaqat tabiiy muvozanatni buzdi, balki mintaqa aholisi sogʻligʻiga 

jiddiy zarar yetkazdi. Tadqiqotlar shuni koʻrsatadiki, Orol mintaqasida yuqumli va surunkali 

kasalliklarning koʻpligi sezilarli darajada oshdi. Jumladan, ayniqsa, tomoq saratoni kasalligi 

koʻrsatkichlari eng yuqori darajaga koʻtarilgan. Bu kasalliklar koʻpincha havoda, suvda va 

tuproqda mavjud boʻlgan zararli kimyoviy moddalarning salbiy taʼsiri bilan bogʻliqdir. 

Toʻrtinchidan, respublikaning shimoli-gʻarbiy hududlarida yangi tugʻilgan chaqaloqlar 

oʻlim darajasi yuqori boʻlib, bu esa mintaqadagi sogʻliqni saqlash tizimining holati va ekologik 

sharoitlarning taʼsiri bilan izohlanadi (Islomov, 2015). Ichki daryolar havzalari turli ifloslanish 

manbalaridan zarar koʻrgan, bu esa aholining salomatligiga bevosita taʼsir koʻrsatib, oshqozon-

ichak kasalliklari, xolera, sil, gepatit kabi epidemiyalar tarqalishiga olib keldi. 

Beshinchidan, suv va tuproq ifloslanishi natijasida organizmga zararli moddalar kirib, 

immun tizimining susayishi, qator yuqumli kasalliklarning koʻpayishi va surunkalashuvi 

kuzatilmoqda. Bu esa, oʻz navbatida, mintaqaning ijtimoiy-iqtisodiy rivojlanishiga ham salbiy 

taʼsir koʻrsatmoqda. 

Oltinchidan, ekologik ofatlar va inson salomatligidagi muammolar oʻrtasidagi bogʻliqlik 

Orol mintaqasida jiddiy muammo sifatida qaralishi lozim. Shu sababli, suv resurslarini tejash, 

ekologik holatni yaxshilash va aholining sogʻligini himoya qilish boʻyicha tizimli va keng 

koʻlamli chora-tadbirlar ishlab chiqilishi zarur. 

